
В. Лукша 

Класікі не паміраюць 

               Памяці Івана 

               Пятровіча Шамякіна 

 

Не. Класікі не паміраюць —  

Такі іх несмяротны род. 

Што напісаць 

                  не паспяваюць 

За іх дапісвае народ. 

Бо знітаваныя з народам 

Яны прайшлі сваё жыццё, 

Адправіўшы усе нягоды 

У дальні кут у небыццё. 

 

Каб не было ні ў чым падману, 

Каб дух бунтарскі не згасаў, 

Старонкі полымных раманаў 

Сам Бог да вуха дыктаваў. 

 

Яна пакутвалі начамі, 

Каю менш пакут было зямлі,  

Яны нястомна і адчайна 

Да вечнай ісціны ішлі, 

 

Каб тую ісціну адкрыта 

Сваім нашчадкам перадаць, 

З нябесным злучаны блакітам 

Над вечнаю зямлёй крыляць! 

Прадмова 

 

 

Іван Пятровіч Шамякін (1921—2004) — выдатны беларускі празаік, літаратурны 

крытык, публіцыст, грамадскі дзеяч, ветэран Вялікай Айчыннай вайны. Ён пакінуў 

багатую творчую спадчыну глыбокага маральна-этычнага і эстэтычнага зместу. Яго творы 

ўключаны ў праграмы агульнаадукацыйнай школы, вышэйшых навучальных устаноў. 

Яны з’яўляюцца аб’ектам навуковых даследаванняў, перакладзены на многія мовы свету. 

Іван Шамякін — аўтар шматлікіх кніг і зборнікаў, яго пяру належыць самы маштабны ў 

беларускай літаратуры твор аб вайне — пенталогія “Трывожнае шчасце”, напісаны на 

аснове ўласнай біяграфіі. Пісьменнік заўжды выбіраў для сваіх твораў актуальныя 

пытанні, якія хвалявалі грамадства, уздымаў сацыяльныя і духоўна-псіхалагічныя 

праблемы. 

Бібліяграфічны спіс “Пісьменнік дзвюх эпох. Да 100-годдзя з дня нараджэння Івана 

Шамякіна” пазнаёміць з матэрыяламі аб жыцці і творчасці празаіка, якія знаходзяцца ў 

фондах дзяржаўнай установы “Цэнтралізаваная сістэма дзяржаўных публічных бібліятэк 

г. Мінска”. Паказальнік змяшчае кнігі, артыкулы з кніг і перыядычных выданняў. 

Размяшчэнне матэрыяла: кнігі — у алфавіце твораў, артыкулы — у зваротна-

храналагічным парадку. Бібліяграфічны паказальнік будзе карысны для ўсіх, хто цікавіцца 

беларускай літаратурай і творчасцю пісьменніка. 

